
ИШТИН ЖАЛПЫ МҮНӨЗДӨМӨСҮ 

 

Диссертациянын темасынын   актуалдуулугу. Дүйнө жүзүндө болуп 

жаткан ааламдашуу процесси коомдук-саясий жана экономикалык оолуттуу 

өзгөрүүлөргө, коомдук турмуштун  бардык  тармактарына, анын ичинде 

билим берүү системасына жаңы импульс берди. Мындай шартта  инсандын 

жаңы реалдуулукка кирүүсүн жана дүйнөлүк коомчулуктун толук  укуктуу 

мүчө болушун шарттаган чет тилинин   макамы өзгөрдү.  Бир же бир нече чет 

тилдерин  билүү зарылчылыгы аларды үйрөнүүнүн мотивациялык 

камсызданылышынын  маанилүүлүгүн   жогорулатып,  бул процессти жаңы 

зарылчылык деңгээлине көтөрдү.   

  Чет тилинин коом турмушундагы мааниси концептуалдык жана 

стратегиялык маанидеги  бир катар документтерде  белгиленет. Аларга:   

Кыргыз Республикасынын “Билим берүү” жөнүндөгү мыйзамы, “Кыргыз 

Республикасында  билим берүүнү 2021-2040-жылдарга карата өнүктүрүү 

программасы”, “Кыргыз Республикасынын элдин биримдигин жана этностор 

ортосундагы мамилени чыңдоо жөнүндө концепциясы”, “Көп 

маданияттуулукка жана көп тилдүүлүккө  багытталган билим берүү  

концепциясы” жана башка маанилүү документтерди киргизүүгө болот.  

Ошондой эле Европа кеңеши да чет тилин үйрөнүүнүн азыркы коомдук 

жашоодогу ролун белгилеген “Чет тилдеринин европалык 

компетенциялары”, “Европанын тил портфолиосу” (European Language 

Portfolio) ж.б. өңдүү  бир катар документтерди иштеп чыкты. Ошол эле 

учурда Кыргызстандын жогорку окуу жайларынын лингвистикалык  эмес 

факультеттеринде билим алып жаткан  студенттердин бир катары белгилүү 

бир себептерден улам чет тилин үйрөнүүгө жетиштүү деңгээлде кызыкпай 

жатышкандыктарына байланышкан жагдайлар түзүлүүдө. Мындай жагдай 

алардын келечекте ишке орношуу мүмкүнчүлүгүнүн деңгээлин жана сапатын 

төмөндөтүшү толук ыктымал.  

Жогорку билим берүүнүн маселелери (Т.А. Абдырахманов (2011), Н.А. 

Асипова (1998), Ю.К. Бабанский (1977), И.П. Бекбоев (2000); К.Д.Добаев 

(2012), А.М. Мамытов (2010), Э.М. Мамбетакунов (2013), Л.П. 

Мирошниченко (2009), А.К. Наркозиев (2011), Т.В. Панкова (2013), А.С. 

Раимкулова (2007) ж.б. көптөгөн ата-мекендик жана  чет элдик 

окумуштуулардын эмгектеринде ар тараптуу изилденген. Мотивациянын 

психологиялык жана педагогикалык кубулуш катары жалпы маселелери А. 

Маслоунун (1970; 1971), Дж. Брофинин (J. Brophy) (1998), Ч.К. Рыспаеванын 

(2019), И.П.  Подласовдун (2009), Т.Г. Туованын (2004) ж.б. 

окумуштуулардын эмгектеринде чагылдырылган.  Ал эми чет тилин үйрөнүү 

мотивациясынын  жалпы маселелери Р.С. Гарднердин (R.C. Gardner) (1996), 

К.Ф. Гриндин (K.F. Green) (2004), Ю.Р. Гуро-Фролованын (2011), И.А. 

Зимняянын(1991З), Н.Н. Касаткинанын (2003), Н.В. Квачтын (2003), Н.М. 

Симонованын (1982), Л.Ф.Фарисенкованын (1986), Ж. Хармердин (J. Harmer) 

(2007), З.М. Хизроеванын (1999), Г.Н. Хамедованын (2012) ж.б. 

окумуштуулардын изилдөөлөрүндө каралган.   

Биздин изилдөө ишибизде  Н. Касаткинанын  “Лингвистикалык эмес 

адистиктеги студенттердин чет тилин үйрөнүү мотивациясын 

калыптандыруу” (2003-жыл)  диссертациялык иши өзгөчө кызыгууну  

жаратты. Бирок аталган эмгекте автор тарабынан лингвистикалык эмес 

адистиктеги студенттердин чет тилин үйрөнүү мотивациясын 

калыптандыруунун педагогикалык шарттарын изилдөө максаты  коюлган  

эмес. Автор ата-мекендик жана чет элдик педагогикадагы  “мотивация” 

түшүнүгүнө контексттүүлүк ыкмасынын негизинде талдоо жүргүзгөн, 

студенттерди окутуунун ар кыл этаптарында мотивациянын өзгөчөлүктөрүн 

анализдеген.  Автор контексттүү  окутуунун алкагында колдонуучу өз ара 

байланышкан семиотикалык, коммуникативдик, имитациялык жана 

социалдык моделдердин шартында колдонулуучу педагогикалык 

каражаттарды изилдөөгө алган.        

 Жогоруда аталган авторлор лингвистикалык эмес адистиктеги 

студенттердин түрдүү деңгээлдеги тилдик даярдыгын эске алуу менен, 

алардын чет тилин үйрөнүүгө болгон мотивациясын калыптандырууга 

байланышкан  маселелерин иликтөө максатын коюшкан эмес. Сөз болуп 

жаткан  маселенин изилденишинде келип чыккан  бир катар карама-

каршылыктарды төмөндөгүдөй тартипте  көрсөтүүгө болот:   

–Кыргыз Республикасында  билим берүү системасын реформалоо  жана 

жогорку окуу жайлардын бүтүрүүчүлөрүнүн чет өлкөлүк өнөктөштөр менен 

өз ара мамиле түзүүгө даярдыгынын жетишээрлик эмес деңгээлинин 

ортосунда;    

– коомдо  чет тилин билген адистерге болгон муктаждыктын өсүшү  

менен жогорку окуу жайлардын бүтүрүүчүлөрүнүн чет тилин билүү 

деңгээлинин төмөндүгүнүн ортосунда;   

 

–   жогорку окуу жайларынын бүтүрүүчүлөрүнүн чет тилин билүү 

зарылчылыгы  менен студенттердин аны  үйрөнүүгө мотивдешүүсүнүн  

жетиштүү эмес деңгээлинин ортосунда карама-каршылык бар экендигин 

белгилөөгө болот.   

Ушул өңдүү карама-каршы жагдайларды чечүүнүн жолдорун издөө 

ишибиздин теориялык өңүттөгү негизги проблемасын маңызын аныктады. 

Атап айтканда, чет тилин үйрөнүүгө болгон мотивацияны калыптандыруунун 

концептуалдуу негиздерин, ал эми ишибиздин практикалык өңүттөгү башкы 

маселеси катары жогорку окуу жайларынын студенттеринин чет тилин 

үйрөнүүгө болгон мотивациясын калыптандыруунун педагогикалык 

шарттарын аныктоо эсептелет.  Андыктан сөз болуп жаткан маселенин 

актуалдуулугу жана теориялык жактан толук изилдене электиги, ошону 

менен эле бирге практикалык маанисинин жогорулугу ишибиздин 

темасынын, атап айтканда, “Лингвистикалык эмес адистиктердин 

студенттеринин чет тилин окуп үйрөнүүгө болгон мотивациясын 

калыптандыруунун педагогикалык шарттары” аттуу теманы тандалып 

алынышын шарттады.  

 

 Диссертациянын темасынын артыкчылыктуу илимий багыттар,  ири 

илимий-изилдөө программалар (долбоорлор), билим берүү жана илимий 

мекемелерде жүргүзүлүүчү илимий-изилдөө иштери менен болгон 

байланышы. Диссертациялык иштин темасы И.Арабаев   атындагы Кыргыз   

мамлекеттик университетинин педагогика кафедрасынын илимий-изилдөө 

иштеринин тематикалык планына кирет. 

 

Изилдөөнүн  максаты катары лингвистикалык эмес адистиктердин 

студенттеринин чет тилин окуп үйрөнүүгө болгон мотивациясын 

калыптандыруунун теориялык негиздерин жана анын педагогикалык 

шарттарын тактоо эсептелет.  

 

Жогоруда коюлган максатты ишке ашыруу үчүн төмөнкү милдеттер 

коюлду: 

1. эмес адистиктердин студенттеринин чет тилин окуп үйрөнүүгө болгон 

мотивациясын калыптандыруунун негиздерин жана классификациясын 

аныктоо; 

2. лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын натыйжалуу калыптандыруунун уюштуруу-

педагогикалык шарттарын аныктоо менен, ошонун негизинде жогорку 

мектепте чет тилин окуп үйрөнүүгө болгон мотивацияны калыптандыруунун 

структуралык-функционалдык моделинин  долбоорун сунуштоо; 

3. лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун уюштуруу-

педагогикалык шарттарын практика жүзүндө реализациялоо жана 

эксперимент аркылуу текшерүү.  

 

Изилдөөнүн илимий жаңылыгы. Изилдөөнүн илимий жаңылыгы 

катары лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун теориялык жана азыркы 

учурдагы тенденцияларын кайрадан карап чыгуу жана анализдөө, ошону 

менен эле бирге жогорку окуу жайларында лингвистикалык эмес 

адистиктердин студенттеринин чет тилин окуп үйрөнүүгө болгон 

мотивациясын натыйжалуу калыптандыруунун уюштуруу-педагогикалык 

шарттарын аныктоо, иштеп чыгуу жана лингвистикалык эмес адистиктеги 

студенттердин чет тилди үйрөнүүгө болгон мотивацияны калыптандыруунун   

функционалдык моделин иштеп чыгуу жана аларды практика жүзүндө 

реализациялоо жана эксперимент аркылуу текшерүү эсептелет.  

 

Алынган жыйынтыктардын практикалык мааниси. Изилдөө 

ишинен алынган тыянак-натыйжаларды, сунуштарды  жождордо чет тилин 

окутууда студенттердин чет тилин окуп үйрөнүүгө болгон мотивациясын 

күчөтүү аркылуу чет тилин окутуунун деңгээлин, ошону менен бирге чет 

тилинин окутутуучуларынын квалификациясын көтөрүүгө карата 

пайдаланууга болот. Мындан тышкары алынган жыйынтыктар 

студенттердин чет тилин окуп үйрөнүүгө болгон мотивациясын өнүктүрүү 

максатында окуу процесси менен бирге аудиториядан тышкаркы иштерде 

колдонула тургандыгын кошумчалоого болот.  

 

Коргоого коюлуучу негизги жоболор: 

1. Чет тилин окуп үйрөнүүгө болгон мотивацияны калыптандыруу 

актуалдуу проблемасын чечүү аракети сөз болуп жаткан маселенин 

теориялык негиздерин тактоо зарылдыгын пайда кылды. 

2. Лингвистикалык эмес адистиктердин студенттеринин чет тилин окуп 

үйрөнүүгө болгон мотивациясынын калыптануусу  мотивацияны 

натыйжалуу калыптандыруунун уюштуруу-педагогикалык шарттарын 

аныктоого, ошондой эле “лингвистикалык эмес адистиктердин 

студенттеринин чет тилин окуп үйрөнүүгө болгон мотивациясын 

калыптандыруу” моделинин практикалык реализацияланышына   

түздөн-түз көз каранды.   

3. Изилдөө ишинин натыйжалары уюштуруу-педагогикалык шарттардын 

аныкталышы, практика жүзүндө реализацияланышы  жана эксперимент 

аркылуу текшерилиши, ошондой эле “лингвистикалык эмес 

адистиктердин студенттеринин чет тилин окуп үйрөнүүгө болгон 

мотивациясын калыптандыруу” модели  аркылуу шартталган.   

 

Автордун жеке салымы. Лингвистикалык эмес адистиктердин 

студенттеринин чет тилин окуп үйрөнүүгө болгон мотивациясын 

калыптандыруунун  теориялык негиздерин иштеп чыгуу, ошону менен эле 

бирге анын уюштуруу-педагогикалык шарттарын аныктоо;  чет тилин окуп 

үйрөнүүгө болгон мотивациясын калыптандыруунун  структура-мазмундук 

моделин түзүү, чет тилин окуп үйрөнүүгө болгон мотивациясын 

калыптандыруунун  педагогикалык шарттарын реализациялоонун алкагында 

лингвистикалык даярдыгы ар кандай студенттер үчүн чет тили (англис тили) 

боюнча дифференциацияланган көнүгүүлөрдүн комлексин жана изилденип 

жаткан өлкөгө студенттердин кызыгуусун арттыруу максатында 

аңгемелешүүлөрдүн циклын иштеп чыгуу, практикага багытталган 

контексттик окутуу технологияларын сунуштоо жана колдонуу, ошондой эле 

бир катар диагностикалык методикаларды иштеп чыгуу менен, аларды 

изилдөө ишибиздин маселелерин чечүүгө карата адаптациялоо автордун 

жеке салымы болуп эсептелет.  

 

Изилдөөнүн жыйынтыгынын жарыяланышы. Изилдөөнүн мазмуну 

чагылдырган 14 макала жарыяланган (илимий басылмаларда 5, РИНЦ 

системасы аркылуу  индекстелген илимий басылмаларда 6 жана эл аралык 

илимий басылмаларды 3 макала жарык көрдү).  

 

Изилдөөнүн жыйынтыктарынын апробацияланышы. Изилдөөнүн 

жыйынтык-натыйжалары боюнча эл аралык, республикалык жождордо өткөн 

илимий-теориялык жана практикалык конференцияларда (Бишкек (2014 -ж.), 

Новосибирск (2017-ж.),  Бишкек (2017-ж.),   Ош (2019-ж.),  Ташкент (2019- 

ж.), Нур-Султан (2020-ж.), Анталия (2020-ж.),  Ош (2021-ж.).  баяндамалар 

жасалды. Изилдөө ишинен алынган  негизги натыйжа-жыйынтыктар 

И.Арабаев атындагы КМУнун педагогика жана англис тилин окутуунун 

технологиясы, теориясы жана практикасы кафедраларынын отурумдарында 

талкууланган.  

Диссертациялык иштин түзүмү. Иш киришүүдөн, үч баптан, жалпы 

корутундудан, 7 сүрөттөн, 4 таблицадан, 2 схемадан, колдонулган 

адабияттардын тизмесинен жана тиркемеден турат.  

ДИССЕРТАЦИЯНЫН НЕГИЗГИ МАЗМУНУ 

 

Киришүүдө теманын актуалдуулугу, изилдөөнүн предмети, максаты 

жана милдеттери, илимий жаңылыгы, коргоого коюлуучу жоболор, иштин 

илимий-теориялык жана практикалык мааниси, автордун жеке салымы жана  

апробацияланышы жөнүндө маалыматтар берилди. 

«Лингвистикалык эмес  адистиктеги студенттердин чет тилди 

үйрөнүүгө болгон мотивациясын калыптандыруунун теориялык 

негиздери” деген аталыштагы биринчи бап  мотивация маселесин 

психология-педагогикалык кубулуш катары изилденишине арналып,  анда 

аталган маселенин маңызы, табиятынын мүнөздүү өзгөчөлүктөрү каралган.  

Бул маселенин каралышы изилдөө ишибиздеги маселелердин изилденүү 

чөйрөсүндө ретроспективдүү анализдин жардамы  аркылуу ишке ашырылып, 

натыйжада, мотивациянын табиятынын маңызы  чет тилди окуп үйрөнүүнүн  

контекстинде ар тараптуу иликтенди.  

 “Мотивация” түшүнүгүн  маңызын ачып берүү  үчүн  сөз болуп жаткан 

бапта “мотив” түшүнүгүнүн өзүн кароого туура  келди.    Мотив – бул аң -

сезимдүү  түрдө кандайдыр бир аракетке түрткү берүү.  Аталган маселе 

боюнча адабияттардын анализи мотивдерди ишмердүүлүк катары 

мотивациянын багыттуу жүрүм-турумдун тандоосун шарттаган аракет менен 

биргеликте кароо зарыл экендигин көрсөттү  (А.Н. Леонтьев (1975), А. 

Маслоу (1971), А.В. Петровский (1982), С.Л.  Рубинштейн (2000), Д.Н. 

Узнадзе (2001) ж.б.).   

Изилдөө иши мотивдерди аныктоонун жана классификациялоонун бир 

катар ыкмалары (ийгиликке умтулуу жана ийгиликсиз аракеттерди   

болтурбоо, феноменологиялык ыкма ж.б.) бар экендигин көрсөттү. Биздин 

изилдөө ишибизде  аткарыла турган аракеттин  ички жана тышкы деген 2  

мотиви каралды (Л.Н. Божович (1972), А.Н. Леонтьев (1975), Э. Деси (1985), 

Р. Райан (1985), Ж. Брофи (1998) ж.б.).   

Өзүн-өзү детерминациялоо философиялык теориясына (Ж. Пиаже 

(1947), К. Роджерс (1983) ж.б. жана мотивация теориясына (А.Маслоу) 

таянуу менен, ички мотивация адамдын кеңири спектрдеги аракеттерди 

аткаруусуна жана психологиялык процесстерге өбөлгө  болгон энергиянын 

булагы катары каралды. Анткени аталган теорияларда ички мотивация 

керектөөлөргө жана өзүн-өзү детерминациялоого  негизделе тургандыгы баса 

белгиленет. Ички мотивдешкен жүрүм-турум чеберчиликти, 

компетенттүүлүктү, кызыгууну сезүүгө, ошондой эле  тышкы 

тоскоолдуктардын басымынан бошонуу   сезимине негизделет. Демек, 

мотивация – бул натыйжалуу ишмердүүлүккө түрткү берүү процесси. Ал эми 

биздин изилдөөбүздүн контекстинде бул түшүнүк студенттердин өздөрүнүн 

жашоо ишмердүүлүктөрүнүн максаттары ылайык алардын керектөөлөрү 

менен муктаждыктарын канааттандырууга багытталган процесс катары 

каралгандыктан, сөз, албетте, биринчи кезекте, ички мотивация туурасында 

болушу керек. Андыктан сөз болуп жаткан процессти чет тилин окуп 

үйрөнүүнүн контекстине көчүрө турган болсок, анда, биринчи кезекте,  чет 

тилин окуп үйрөнүүгө болгон ички мотивацияны изилдөө зарылчылыгы 

келип чыгат. Лингвистикалык эмес  адистиктеги студенттердин чет тилди 

үйрөнүүгө болгон мотивациясынын калыптануусуна  төмөндөгүдөй бир 

катар факторлор таасирин тийгизиши ыктымал: окутуунун мазмуну  (И.П. 

Подласый) (2009), окутуунун азыркы технологиялары (В.П. Кузовлев) (1979), 

жождо билим берүү-кесиптик программаларды долбоорлоо (А.К. Наркозиев)  

(2011), эмоцияга таасир этүүчү каражаттарды колдонуу (Т.Г. Туова) (2012), 

окутуунун активдүү методдору  (Л.П. Мирошниченко) (2009)  ж.б. чет тилин 

окуп үйрөнүү окуу ишмердүүлүгүнүн бир түрү катары каралгандыктан, чет 

тилди окуп үйрөнүүгө болгон мотивацияны, жалпы эле окуу 

ишмердүүлүгүнө болгон мотивацияны калыптандыруунун ажырагыс бир 

элементи катары кароого кароого туура келет.  Демек, Д.Г. Левитес 

тарабынан сунушталган  окуу ишмердүүлүгүнө болгон мотивацияны 

калыптандыруунун ыкмалары чет тилди окуп үйрөнүүгө болгон 

мотивацияны калыптандырууга карата колдонулушу ыктымал (1.1.- сүр.). 

 

 

 

 

 

 

 

 

 

 

 

 

1.1.- сүр. Окуу ишмердүүлүгүнө болгон мотивациянын ыкмалары  
 

Биздин пикирибизде, жогоруда сөз болгон ыкмаларды адаптациялоо 

жолу аркылуу чет тилди окуп үйрөнүүгө болгон мотивацияны 

калыптандырууга карата пайдаланууга болот. Мындан тышкары, изилдөө 

ишинде мотивациянын ыкмаларын гана эмес, чет тилди окуп үйрөнүүгө 

болгон мотивациянын төмөндөгүдөй этаптарды өзүнө камтыган 

принциптерин да кароо зарыл экендиги аныкталды:  

-студенттердин чет тилди окуп үйрөнүүгө болгон айрым бир 

мотивациясын гана калыптандырбастан, мотивациянын өз ара байланыштагы 

жана өз ара шартташкан компоненттери аркылуу мүнөздөлгөн гармониялуу 

мотивациялык чөйрөнү калыптандыруу; 

-окутуучунун педагогикалык кырдаалдарда туура жолду таба 

билүүсүнө жана аны туура багытта өнүктүрүүсүнө мүмкүнчүлүк түзүүчү чет 

тилди окуп үйрөнүүгө болгон мотивациянын деңгээлдерин билүү; 

-сабактарда таасир этүүнү жаратуучу жана калыптандыруучу 

каражаттарды максатка багыттап тандоо; 

- чет тилин  окутуу процессинде студенттердин окуу ишмердүүлүгүнүн 

мотивациялык структурасынын натыйжалуу кызмат аткаруусунун 

мыйзамченемдүүлүктөрү менен шарттарын эсепке алуу; 

- чет тилин  окутуу аспектисинде студенттердин мотивациялык 

чөйрөсүн калыптандыруу боюнча окутуучулардын ишмердүүлүгүнүн 

жыйынтыктарынын анализи. 

Лингвистикалык эмес  адистиктеги студенттердин чет тилди үйрөнүүгө 

болгон мотивациясынын калыптануусунун теориялык негиздерин изилдөө,  

биринчи кезекте, мотивациянын классификациясына токтолуу  зарылдыгын 

пайда кылды. Ошондой болсо да сөз болуп жаткан багыттагы баардык 

классификацияларды сыпаттап жазып отурбастан, мотивациянын ички жана 

тышкы болуп бөлүнө тургандыгын гана белгилемекчибиз. Мотивациянын 

аталган эки түрү тең чет тилди үйрөнүү процессинде  студенттерге түрткү 

берет. Мындан тышкары мотивациянын оң жана терс түрлөрү бар, албетте, 

оң мотивациянын калыптануусуна шарт түзүү зарыл экендиги талашсыз.  

Иизилдөө ишибизде коюлган биринчи милдетке ылайык, төмөндөгүдөй 

тыянактар чыгарылды. Биринчи кезекте, мотивация маселесинин 

изилденишинин тарыхы терең экендиги айтылып, ал эми чет тилди окуп 

үйрөнүүгө болгон мотивацияны калыптандыруунун теориялык негиздерин 

изилдөө педагогика  жана психология тармактарында ата мекендик жана чет 

өлкөлүк окумуштуулар тарабынан иштелип чыккан теориялык, 

методологиялык жол-жоболорго таянуу аркылуу жүргүзүлдү.  

Изилдөө ишибиз көргөзгөндөй, чет тилди окуп үйрөнүүгө болгон 

мотивацияны калыптандыруунун теориялык негиздерин изилдөө 

студенттердин мотивациялык чөйрөсүнүн негизин түзгөн мотивдердин 

(таанып билүүчүлүк, социалдык, прагматикалык, кесиптик ж.б.) бүтүндөй 

тобу менен түздөн-түз байланыштуу.  Жогоруда айтылгандарды эске алуу 

менен, учурда Кыргызстанда жогорку окуу жайларынын бүтүрүүчүлөрүнүн 

кесипкөй даярдыгы, алардын атаандаштыкка туруштук берүү мүмкүнчүлүгү 

азыркы тиешелүү тармактагы билимге ээ болуусунан тышкары, чет тилин 

жеткиликтүү деңгээлде билүүсү жана аны практикада колдонуу менен 

коммуникация процессине кирүүсү зарыл экендиги туурасында туруктуу 

коомдук пикир жаралып калгандыгын баса белгилөөгө болот. Мындан 

тышкары изилдөө ишинде лингвистикалык эмес  адистиктеги студенттердин 

чет тилди үйрөнүүгө болгон мотивациясынын жетиштүү  деңгээлде  

калыптанбагандыгына байланышкан маселелерди изилдөө зарылдыгынан 

улам, жогоруда белгиленип өткөндөй, мотивациянын калыптануусуна 

байланыштуу ата мекендик жана чет өлкөлүк окумуштуулар тарабынан 

иштелип чыккан теориялык, методологиялык жол-жоболор талдоого алынган 

(адамдын керектөө чөйрөсүнө негизделген мотивациянын мазмунунун 

теориясы, белгилүү бир максатка жетүүдө адамдын жүрүм-турумун 

чагылдырган  мотивацияны калыптандыруунун процессуалдык теориясы 

ж.б.). 

 

“Лингвистикалык эмес  адистиктеги студенттердин чет тилди үйрөнүүгө 

болгон мотивациясынын изилдөөнүн материалдары жана методдору” 
аттуу экинчи бапта изилдөө ишиндеги экинчи милдетке ылайык, изилдөөнүн 

методдору, методологиясы, объектиси жана предмети туурасында сөз 

козголот. Белгилүү болгондой, ар бир изилдөөнүн методологиялык негизи 

болот, андыктан башка илим тармактары өңдүү эле педагогикалык  

багыттагы изилдөөлөрдүн да жаңы деңгээлге көтөрүлүп, аларда жаңы 

теориядар менен концепциялардын иштелип чыгышы жана алардын 

объективдүүлүгү изилдөө методуна да байланыштуу болот. Педагогиканын 

методологиясы бул педагогикалык  жана изилдөө ишмердүүлүгү 

туурасындагы жалпы тармак болуп эсептелет. Анда теориялык жоболордун 

жалпы системасы илимий негиздер менен практиканын айкалыштыруу 

механизмдери жана изилдөө жүргүзүүнүн принциптери каралат. Мындан 

тышкары методологиянын маанилүү компоненти катары изилдөөнүн 

объектиси менен предмети эсептелет. Изилдөөнүн объектиси катары реалдуу 

объектинин касиеттери, алардын ортосундагы байланыштар болуусу мүмкүн. 

Белгилүү болгондой, изилдөөнүн объектиси аны изилдеген тараптан көз 

карандысыз болуп, бирок изилдөөчү тараптан ар тараптуу иликтенүү менен, 

тиешелүү маалыматтын булагы катары саналат. Ал эми педагогикалык 

изилдөөлөрдүн объектиси катары процесс эсептелип, ал, жогоруда сөз 

болгондой, изилдөөчүдөн, б.а., таанып билүүнүн субъектисинен көз 

карандысыз болот. Ушул негизден алып караганда, изилдөө ишибиздин 

объектиси катары жогорку мектептин шартында чет тилди үйрөнүүгө болгон 

мотивациянын калыптануу процесси тандалып алынган. Объект түшүнүгү 

менен катар эле педагогикалык изилдөөлөрдө изилдөөнүн предмети 

түшүнүгү бар. Эреже катары, предмет дегенде изилденип жаткан объектини 

изилдөөнүн жаңы өңүтүн түшүнөбүз. Анткени изилдөөнүн предметинде 

объектинин тигил же бул касиет-белгиси изилдөөгө алынат. Ошол себептүү  

бир эле объектиде изилдөөнүн ар башка предметтери болушу ыктымал. 

Андыктан изилдөө предмети туурасында жазганыбызда биз объектинин 

терең жана ар тараптуу изилдене турган жагын гана бөлүп алабыз. 

Изилдөөнүн предмети изилдөө ишинин чектерин аныктагандыктан, 

лингвистикалык эмес  адистиктин  студенттеринин чет тилди үйрөнүүгө 

болгон мотивациясынын калыптануусунун педагогикалык шарттарын 

аныктоону изилдөө ишибиздин предмети катары алдык.   

 Педагогикалык изилдөөлөрдө методологиялык өңүттөрдүн 

номенклатурасын аныктоо маанилүү маселелердин катарында турат. Өңүт 

изилдөө ишиндеги милдеттерди ишке ашыруунун негизги жолу катары 

эсептелет. Анткени маселенин изилдөө өңүтүнө жараша изилдөөнүн багыты 

менен стратегиясы аныкталат. Педагогикалык теорияда жана билим берүү 

практикасында методологиялык каражаттардын ичинен өңүт категориясы 

төмөндөгү процесстерди бөлүп көрсөтүүгө негиз болот:  

- педагогикалык процессти же педагогикалык кубулушту анализдөө, аңдап 

түшүнүү;  

- изилдөө ишин жүргүзүү үчүн баштапкы илимий позицияларын аныктап 

алуу; 

-кандайдыр бир ишмердүүлүктүн касиет-белгилерин колдонуу. Кесиптик 

жогорку билим берүүнүн теориясында өңүт, адатта, жогорку окуу 

жайындагы окуу процессин уюштуруунун өзөгүн түзгөн жетектөө ролундагы 

идея катары мүнөздөлөт. Биздин изилдөө ишибизде коюлган негизги максат, 

милдеттерге ылайык лингвистикалык эмес  адистиктин  студенттеринин чет 

тилди үйрөнүүгө болгон мотивациясынын калыптануусун  изилдөөдө 

тиешелүү тыянак-натыйжаларды алууга өбөлгө болчу өңүттөр тандалып 

алынган. Атап айтканда, изилдөөбүздө инсанга багытталган, ишмердүүлүкө 

багытталган, компетенттүүлүктүү, гуманистик, маданият таануучулук жана 

контекстик өңүттөр колдонулган.  

Чет тилди үйрөнүүгө болгон мотивациясынын калыптандыруу проблемасы 

тиешелүү моделди түзүүгө негизделет. Изилдөө ишибизде моделдештирүү 

методикасы чет тилди үйрөнүүгө болгон мотивацияны калыптандыруу 

такталган теториялык жол-жоболорго негизделет. Мындан тышкары 

изилдөөдө “педагогикалык шарттар” түшүнүгүнө аныктама берилип, 

алардын салттуу классификациясы (уюштуруу-педагогикалык, 

психологиялык- педагогикалык жана дидактикалык) берилген. Ошону менен 

эле бирге чет тилди үйрөнүүгө болгон мотивацияны калыптандыруу 

процессин студенттердин окуу ишмердүүлүгүнүн уюштурулушу катары 

кароо менен, педагогикалык шарттарды чет тилди үйрөнүүгө болгон 

мотивацияны калыптандыруу процессиндеги уюштуруу-педагогикалык 

шарттар катары мүнөздөлдү. Чет тилинин  лингвистикалык эмес  адистикте 

окутуунун спецификасын эске алуу менен,  лингвистикалык эмес  

адистиктеги студенттердин чет тилди үйрөнүүгө болгон мотивациясын 

натыйжалуу  калыптандыруунун төмөндөгүдөй педагогикалык шарттары 

бөлүнүп көрсөтүлдү:  

- чет тили боюнча  студенттердин мотивациясын стимулдаштырган окуу-

методикалык материалдарды иштеп чыгууга болгон дифференциалдуу өңүт; 

- “окутуучу-студент” өз ара аракеттенүү моделин   гуманизациялоо; 

-студенттин баа алуусуна эмес, натыйжага жетүүсүнө стимул берүү; 

-практикалык жана багыт берүүчүлүк мүнөздөгү окуу процессин уюштуруу; 

-студенттердин эл аралык долбоорлорго, тренингдерге, семинарларга 

катышуусу.  

Изилдөө ишинде методологияга таянуу зарылдыгы чет тилин окуп үйрөнүүгө 

болгон мотивациянын критерийлик көрсөткүчтөрүнүн деңгээлдерин бөлүп 

көрсөтүүнү шарттады. Мындай деңгээлдер А.К.Маркова тарабынан 

сунушалган методикага ылайык аныкталды.  

 

2.1-таблица.    А.К. Маркова тарабынан денгээлдердин бөлүнүшү   

Деңгээлдер  Мүнөздөмө Көрсөткүчтөр 

Биринчи деңгээл Мотивациянын, окуу 

активдүүлүгүнүн 

жогорку деңгээли,  

 

Мындай студенттердин 

таанып билүүгө мотиви, 

баардык коюлуучу 

талаптарды аткарууга  

болгон далалаты бар. 

Мугалимдин баардык 

айткандарын дыкат 

аткарышат, так жана 

жоопкерчиликтүү 

келишет. 

Канаттандыраарлык эмес 

баа алган учурларда абдан 

кабатыр болушат. 

Экинчи денгээл  Жакшы деңгээлде 

өнүккөн окуу 

мотивациясы  

Студенттер окуу 

ишмердүүлүгүн жеңил 

аткара алышат. 

Мотивациянын мындай 

түрү орточо норма болуп 

эсептелет. 

Үчүнчү деңгээл   Окууга көз карашы оң, 

бирок мындай 

студенттерди  жогорку 

окуу жайларындагы  

окуудан тышкаркы 

иштер кызыктырат.  

 

Мындай студенттер 

ЖОЖдо мугалимдер 

менен студенттер менен 

баарлашып, өзүлөрүн 

жетишээрлик деңгээлде 

жакшы сезишет. Мындай 

студенттерде таанып 

билүү мотивдеринин  

калыптануу деңгээли 

төмөн. Окуу процесси 

мындай студенттерди өтө 

көп кызыктыра бербейт. 

Төртүнчү деңгээл  Төмөн деңгээлдеги  окуу 

мотивациясы 

Мындай студенттер 

сабактарга кош көңүл 

катышышат, сабактарды 

калтырууга аракет 

жасашат. Сабак учурунда 

башка иштер, оюндар  

менен алек болушат да, 

окууда олуттуу 

кыйынчылыктарга туш 

болушат.  

Бешинчи деңгээл   

 

 

 

Окууга терс караш   Мындай студенттер 

окууда чоң 

кыйынчылыктарга туш 

болушат: окууга 

жетишпейт, педагог 

менен баарлашууда 

көйгөйлөргө  кабылышат. 

Деңгээлдик дифференциация чет тилди үйрөнүүгө болгон 

мотивациясынын структуралык компоненттеринин мазмунуна негизделген 

критерийлик көрсөткүчтөрү  менен толукталган (мотивациялык-

эмоционалдык, мотивациялык-баалуулуктук, мотивациялык-

натыйжалуулуктук). Айтылгандардын негизинде лингвистикалык эмес  

адистиктердин  студенттеринин чет тилди үйрөнүүгө болгон 

мотивациясынын калыптануусунун төмөндөгү критерийлери белгиленген:  

1.Эмоционалдык критерий. Аталган критерийдин  көрсөткүчтөрү 

төмөндөгүлөр: чет тилин окуп үйрөнүү процессиндеги оң эмоционалдык 

фон, студенттердин тобунда оң психологиялык климат, чет тилин окуп 

үйрөнүү процессине  оң мамиленин болушу.  

2.Максаттуу критерий. Мында чет тилине баалуулук өңүтүнөн мамиле 

жасалып, көрсөткүчтөр катары окуу ишмердүүлүгүн пландай алуу, чет тили 

боюнча сабактардын шартында индивидуалдуу маршрут иштеп чыгуу 

мүмкүнчүлүгүнө ээ болуу, ошондой эле чет тилинин окутуунун келечекте 

кесиптик ишмердүүлүктөгү маанисин эске алуу менен, аны окуп үйрөнүүнүн 

узак убакытка эсептелген максатын коё билүү.  

3.Жүрүм-турум критерийи. Бул критерий чет тилин окуп үйрөнүүнүн 

жыйынтыктары менен байланыштуу каралат да, анын көрсөткүчтөрү катары 

студенттердин билим берүү процессинде, конференцияларда, долбоорлордо 

ж.б.  активдүү катышуусу.   

 Жогоруда саналып өткөн критерийлердин негизинде изилдөө ишиндеги 

методдор тандалып алынып, чет тилин окуп үйрөнүүгө болгон мотивация 

диагностолуп, анын мотивдешүүсүнүн днгээли аныкталган. Ошондой эле 

мотивациянын калыптануусун изилдөөнүн теориялык негиздери, изилдөөнүн 

методологиясы менен методикасы сөз болуп жаткан процесстин 

структуралык-функционалдык моделин түзүү мүкүнчүлүгүн камсыз кылды. 

Ошентип ишибиздеги экинчи милдетке ылайык, лингвистикалык эмес  

адистиктин  студенттеринин чет тилди үйрөнүүгө болгон мотивациясынын 

калыптануусун  уюштуруу-педагогикалык шарттарын аныктоо максаты ишке 

ашырылган. Тагыраак айтканда, педагогикалык шарттарды изилдөөнүн 

жүрүшүндө аларга коюлган талап-критерийлердин катары аныкталып, 

“лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруу моделинин”  

изилденишинде  уюштуруу- педагогикалык шарттарды мазмуну жана 

кызматтары аныкталды. Мындай шарттар, өз кезегинде, кийинки 

педагогикалык экспериментке негиз катары кызмат кылгандыгын белгилөөгө 

болот.  

“Лингвистикалык эмес адистиктердин студенттеринин чет тилин 

окуп үйрөнүүгө болгон мотивациясын калыптандыруунун  

педагогикалык шарттарынын эксперименталдык текшерүү” аттуу  

үчүнчү бапта  чет тилин окуп үйрөнүүгө болгон мотивациянын  

калыптануусунун педагогикалык шарттарынын экспериментине 

байланышкан маселелер каралган.  

 Кандай гана изилдөө болбосун, анын методологиясы баштапкы 

жоболордун, тенденциялардын, теориялардын жыйындысына таянат. Ошол 

сыяктуу эле педагогикалык багытта жүрүзүлгөн изилдөөлөрдүн 

методологиялык негизин  да ушул өңдүү баштапкы теориялык, 

философиялык  концепциялар түзүп келген. Тагыраак айтканда, 

изилдөөлөрдүн методологиялык негиздери таанып билүүнүн жалпы 

методдорунан башталат. Биздин да изилдөө ишибизде изилдөөнүн чет тилин 

окуп үйрөнүүгө болгон мотивациясын калыптандыруу процессин жана анын 

натыйжаларын изилдөөгө багытталган   конкреттүү методдору  колдонулду. 

Атап айтканда, сурамжылоо, байкоо жүргүзүү, аңгемелешүү, тажырыйбаны 

изилдөө ж.б. өңдүү методдор колдонулганы менен, алар өзүнчө туруп, сөз 

болуп жаткан маселени толук чагылдыра албайт. Ошол себептүү конкреттүү 

диагностикалык методдор колдонулду. Чет тилин окуп үйрөнүүгө болгон 

мотивациянын  калыптануусунун деңгээлин аныктоо максатында биздин 

изилдөө ишибизге адаптацияланган “Конкреттүү дисциплиналарды окуп 

үйрөнүүгө болгон мотивацияны  калыптандыруунун методикасы” 

колдонулду (А.Т. Дубовицкая). Ошону менен эле бирге, мотивациянын  

структурасындагы  айрым компоненттерди изилдөөдө диагоностоо 

методикасы пайдаланылды. Мындан тышкары мотивациянын биринчи 

компоненти  (мотивациялык-эмоционалдык) студенттердин чет тилин окуп 

үйрөнүүгө болгон мамилесин билдире тургандыгын эске алуу менен, “Чет 

тили” дисциплинасына студенттердин мамилесин аныктоочу диагностикалык 

иш-чаралардын комплексин иштеп чыктык. Ал эми мотивациялык-баалуулук 

деп аталган экинчи компонентте студент тарабынан чет тилин окуп үйрөнүү 

максаты аныкталат. Үчүнчү компонентти (мотивациялык-натыйжалуулук)  

диагностоо максатында  эрктик өзүн-өзү калыпка салуунун (волевая 

саморегуляция) сурамжылоосу (А.В. Зверьков и Е.В. Эйдман) колдонулду. 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

  
 

 

 

 

 

                                                                                                    

                         

 

 

Чет тилди үйрөнүүнүн мотивациясынын теориялык негиздери  

Мотивациянын курамы 

Мотивациянын курамы боюнча 

теориялар 

Мотивациялык –

эмоционалдуулук  

компоненти 

Процессуалдык  теориялар  

Мотивациялык- 

натыйжалуулуктук 

компоненти 

Мотивациялык - баалуулуктук 

компоненти 

  Мотивациянын маселелерин изилдөөнүн ыкмалары  

Инсанга багытталган; 

                                                 Ишмердүүлүк; 

                                                 Компетенттүүлүк; 

                                                 Гумандуулук; 

   Маданият таануучулук; 

                                                 Контексттүүлүк 

   
Изилдөөнүн методдору 

Эмпирикалык (байкоолор, 

ангемелешүүлөр, сурамжылоо) 

Диагностикалык : (эрктик өзүн- өзү 

калыпка салууунун сурамжылоо-тести;  

конкреттүү дисциплиналарды окуп  

үйрөнүүдө мотивацияны калыптандыруунун 

методикасы) 

Чет тил үйрөнүү мотивациясынын калыптандыруунун уюштуруу – 

педагогикалык  шарттары  

1.  Чет тили боюнча окуу- методикалык материалдарды түзүүдө дифференттүүлүк 

ыкмасын колдонуу 

2. (студент – окутуучу) өз ара баарлашусун гумандаштыруу  

3. Практикага багытталган  окуу процессин уюштуруу  

4. Студенттерди баа алууга эмес, жыйынтыкка шыктандыруу 

5.  Студенттердин эл аралык проекттерде, тренигдерде, семинарларда катышуусу  

Жыйынтык: чет тилине болгон мотивациянын калыптанышы 

Максаты: Чет  тилди үйрөнүүгө болгон мотивациясны калыптандыруунун 

негиздерин тактоо жана идеяны практика жүзүндө  реализациялоо 

1-сүр. Лингвистикалык эмес адистиктердин студенттеринин чет 

тилин окуп үйрөнүүгө болгон мотивациясын калыптандыруу модели 

 

Лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун педагогикалык 

шарттарын  аныктоо үчүн атайын иштелип чыккан программанын негизинде 

педагогикалык эксперимент жүргүзүлдү.  Аталган эксперименттин башкы 

максаты катары чет тилин окуп үйрөнүүгө болгон мотивацияны 

калыптандыруунун педагогикалык шарттарынын практика жүзүндө 

реализацияланышы аркылуу изилдөө ишинин натыйжалуулугун көрсөтүү 

эсептелет. Мындан тышкары эксперименттин идеясынын актуалдуулугу 

азыркы коом турмушунда чет тилинин мааниси жана ушул жагдайдан улам 

лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун зарылдыгы аркылуу 

түшүндүрүлөт.  

Эксперименттин программасынын кийинки кадамы анын максатын так 

аныктап алуу зарылдыгы менен байланыштуу.  Андыктан биздин сөз болуп 

жаткан эксперименттин максаты чет тилин окуп үйрөнүүгө болгон 

мотивацияны калыптандыруунун педагогикалык шарттарынын практика 

жүзүндө реализациялоого өбөлгө боло турган механизмдерди табуу аркылуу 

эксперименттин натыйжалуулугун жаңы денгээлге көтөрүүнү эсептөө керек 

деген ойдобуз.  

Ал эми конкреттештирилген максаттар катары эксперименттин 

милдеттери эсептелет.  Чет тилин окуп үйрөнүүгө болгон мотивацияны 

калыптандыруунун педагогикалык шарттарынын жана коюлган башкы 

максатты эске алуу менен, экспериментке төмөндөгүдөй милдеттер коюлган:   

-дифференциалдуу окутууга багытталган, даярдыктары ар кандай 

деңгээлдеги студенттерге арналган окуу-методикалык комплексти даярдоо 

жана негиздөө; 

-“окутуучу-студент” өз ара аракеттенүүнү  жождордун окутуучулары 

үчүн тренингдерди өтүү жолу аркылуу гуманизациялоону ишке ашыруу; 

- чет тилин окутуунун практикалык-багыттоочу мүнөздөгү 

технологияларын пайдалануу; 

-азыркы адамдын турмушунда чет тилинин ролуна басым жасалган 

аңгемелешүүлөрдү өткөрүү, ошондой эле чет тилинин реалдуу турмуштагы 

жана студенттердин келечек кесиптик ишмердүүлүгүндө ролу 

тематикасындагы бир катар иш-чараларды өткөрүү; 

- студенттердин эл аралык конференцияларга, иш-чараларга 

катышуусун стимулдаштыруу.  

Эксперименттин программасында анын гипотезасы, этаптары, 

критерийлери, натыйжалуулугунун баасы да берилген.Өткөрүү формасы 

боюнча бул азыркы жождун окуу процессинин реалдуу шарттарында ишке 

ашырылган табигый эксперимент болуп эсептелет.  Анда И. Арабаев 

атындагы КМУнун  жана Ж.Баласагын атындагы КУУнун лингвистикалык 

эмес факультеттеринен 256  студент катышты.  

Эксперимент чет тилин окуп үйрөнүүгө болгон мотивацияны 

калыптандыруунун педагогикалык шарттарын реализациялоого 

байланыштуу  жүргүзүлгөн. Анын биринчи шарты даярдыктарынын деңгээли 

ар кандай студенттер үчүн  дифференциацияланган көнүгүүлөрдүн 

комплексин иштеп чыгууга  байланышту болсо, ал эми экинчи шарттын 

талабына ылайык, студенттердин оң эмоцияларын пайда кылуу аракети 

көрүлөт, анткени ийгиликтин жаралуусун коштогон оң эмоциялар чет тилин 

андан ары окуп үйрөнүүгө түрткү берет.  

Педагогикалык экинчи шартты аткаруу максатында англис тилинин 

окутуучуларына  “Окутуучунун маданияты “окутуучу-студент” өз ара 

аракеттенүүсүнүн гуманизациясынын негизи” аталышындагы семинар-

тренинг өткөрүү.  Кийинки педагогикалык шартты аткаруу атайын 

даярдалган, адамдын жашоосунда чет тилинин маанисин көрсөткөн  

аңгемелешүүлөрдү өткөрүү менен коштолот. Мындай аңгемелешүүлөрдүн 

“Чет тили жана карьера”, “Чет тили жана жана эмгек рыногу”, 

“Атаандаштыкка туруштук берүүдө чет тилинин ролу” өңдүү темаларын  

бөлүп көрсөтүүгө болот. Педагогикалык шарттардын төртүнчүсү 

практикалык-багыттоочу мүнөздөгү азыркы билим берүүнүн алдыңкы 

технологияларын (контекстик окутуунун технологиялары)  колдонууга тыгыз 

байланыштуу  каралат. Аталган технологияларды колдонуу, белгилүү 

болгондой, ролдук жана иштиктүү ж.б. оюндардын бүтүндөй комплексин 

пайдаланууга түздөн-түз байланыштуу. Ал эми бешинчи педагогикалык 

шарттын реализацияланышы студенттердин семинарларга, тренингдерге 

катышуусун мотивациялоо аркылуу алардын чет тилин андан ары улантып 

окуп үйрөнүүгө болгон мотивациясын  деңгээлин көтөрүү аркылуу 

шартталган.   

 

 
2-сүр.“Чет тили” дисциплинасына студенттердин мамилеси 

Чет тилин окуп үйрөнүүгө болгон мотивациянын структурасындагы 

кийинки мотивациялык-баалуулуктук компоненти чет тилин окуп 

үйрөнүүнүн максатын чагылдырат. Эксперименталдык топтордон 

төмөндөгүдөй натыйжалар алынды. Алынган тыянактар контролдук жана 

эксперименталдык топтордун жыйынтыктары аркылуу тастыкталды. Эгерде 

контролдук топтордо жыйынтык, негизинен, баштагы деңгээлинде калса, ал 

эми эксперименталдык топтордо “Чети тили” дисциплинасына кызыккан 

студенттердин саны көбөйгөн.  Алынган натыйжалар төмөндө көрсөтүлгөн.  

Контролдук топтор Эксперименталдык  топтор  

Экспериментке 

чейин 

Эксперименттен 

кийин 

Экспериментке 

чейин 

Эксперименттен 

кийин 

    

37% 39% 36% 51% 

 

 

 
 

3-сүр. Чет тилин окуп үйрөнүүнүн максатынын көрсөткүчтөрү 

 

Диаграммадан көрүнүп тургандай, алдына атайын максат коюп чет 

тилин окуп үйрөнүп жаткан студенттердин саны 29% га көбөйгөн, ал эми чет 

тилин окуп үйрөнүүгө конкреттүү максат коюуга көңүл кош, кайдыгер 

мамиле кылган студенттердин саны, тескерисинче, 45%га азайган. Ошону 

менен эле бирге чет тилин окуп үйрөнүүгө конкреттүү максат койбогон 

студенттердин да саны азайып, т.а., эксперименттин башында 31% болсо, 

эксперименттин аягында 16% гана калган. Ал эми контролдук группаларда 

көрсөткүчтөр өзгөрүүсүз калган.  

Эксперименталдык топтордо “В” (жалпы шкала) боюнча студенттер 11 

балл, ал эми “Н” (туруктуулук) субшкаласы боюнча 9 балл, “С” (өзүн өзү 

башкаруу) субшкаласы боюнча 8  балл алышса,  эксперименттин аягында “В” 

субшкаласы 16, “Н” субшкаласы 12 , “С” субшкаласы 11 баллды түзгөн.  

 

 
 

4-сүр. Чет тилин окуп үйрөнүүдө эрктик сапаттардын 

калыптанышы 

Жалпы жана субшкалада чет тилин эксперименталдык топтордо окуп 

үйрөнүү боюнча студенттердин эрктик сапаттарынын калыптануусунун өсүү  

динамикасы көрсөтүлгөн. Чет тилин окуп үйрөнүүгө болгон мотивациянын 

структуралык компоненттеринин диагностикасынан тышкары, чет тилин 

окуп үйрөнүүгө болгон мотивациянын калыптануусунун жалпы деңгээлин  

аныктоого мүмкүнчүлүк түзгөн методика колдонулду. Студенттерге 2 

суроонун жообун (макул, жок) камтыган сурамжылоо берилип, 

төмөндөгүдөй натыйжалар алынган: констатациялоочу  этапта сурамжылоого 

катышкандардын 18% -3 балл (ички мотивациясын төмөн деңгээли), 48% 

орто эсеп менен 11 балл (ички мотивациясын орто деңгээли)  жана   34% -18 

балл (ички мотивациясын жогорку деңгээли).  (5-сүр).  

 

 
5-сүр. Чет тилин окуп үйрөнүүгө  болгон мотивациянын 

калыптануу деңгээлинин динамикасы 

Жыйынтыгында  изилдөөдөн төмөндөгүдөй тыянак-натыйжалар 

алынды: 

1. Лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун уюштуруу-

педагогикалык шарттарынын практикалык реализациясы жана 

эксперименталдык текшерүүсү ишке ашырылды.   

2. Эксперименттин программасы иштелип чыкты. Аталган 

программанын  реализацияланышы калыптандыруучу эксперименттин 

натыйжалуулугун төмөндөгүдөй жагдайлар аркылуу көрсөттү:  

-студенттердин чет тили  дисциплинасына болгон мамилеси 

позитивдүү планда өзгөрүлдү; 

-максат коюунун форматы өзгөрдү: алдына максат коюу менен чет 

тилин окуп үйрөнүп жаткан студенттердин саны өстү; 

-студенттердин мотивациялык процесстер менен түздөн-түз 

байланышкан чет тилин окуп үйрөнүүдөгү  эрктик өзүн – өзү калыпка 

салуусунун деңгээли көтөрүлдү;  

- лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун деңгээлинин 

диагностикасы белгиленди; 

 Эксперименттин натыйжаларын анализдөө жана  диагностикалык 

методикаларды жалпылоо аркылуу чет тилин окуп үйрөнүүгө болгон 

мотивациясынын  калыптануусунун деңгээлинин жогору болгон 

студенттеринин саны өскөндүгү туурасында жыйынтыкка келдик 

(констатациялоочу  этапта  чет тилин окуп үйрөнүүгө болгон мотивациясын 

калыптануусунун деңгээли төмөн студенттердин саны 49%дан 29%га, андан 

соң 56%дан 20%га  азайган. Жыйынтыктап айтканда, изилдөө ишинде 

коюлган максат жана милдеттер ишке ашырылып, эксперименттин 

гипотезасы тастыкталып, анын натыйжалуулугу   далилденди.  

 

ЖЫЙЫНТЫКТАР 

Кыргызстандын дүйнөлүк коомчулук менен болгон ар кандай 

багыттардагы алака-мамилеринин түзүлүшү, эл аралык мамилелердин 

кеңейиши мамлекеттин чет тилин билген адистерге болгон муктаждыгын 

жаратты. Ошондой болсо да, республиканын айрым бир мектептеринде чет 

тилдерин окутуу жетиштүү деңгээлде эместиги, ал эми кээ бир мектептерде 

чет тили предметинин окутулбагандыгынан улам, ал мектептин 

бүтүрүүчүлөрү  жождорго тапшырган учурда бир катар кыйынчылыктар 

жаралууда. Мындай жагдайлар чет тилин окуп үйрөнүүгө болгон 

мотивацияны калыптандыруу зарылдыгын жаратууда. Сөз болуп жаткан 

багытта жүргүзүлгөн изилдөө ишибизден төмөндөгүдөй тыянак-натыйжалар 

алынды: 

1. Лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун актуалдуулугу сөз 

болуп жаткан проблеманы изилдөө зарылдыгын жаратты. Соңку мезгилдерде 

педагогика жана психология жаатында изилдөө жүргүзгөн окумуштуулардын 

басымдуу көпчүлүгүнүн пикиринде, студенттердин талап, керектөөлөрүнүн, 

мотивациясынын болушуна түздөн-түз көз каранды. Анткени студенттердин 

чет тилин өздөштүрүүсүндө белгилүү бир максаттуу активдүүлүк 

мотивациядан улам гана жарала тургандыгын далилденген. Психологиялык-

педагогикалык багыттагы изилдөөлөрдөн алынган жыйынтыктарга таянуу 

менен,  мотивация түшүнүгүнө ар кандай өнүттөрдөн, атап айтканда, 

психологиялык жана педагогикалык позициялардан берилген аныктамалар, 

көз караш-концепциялар иликтенип, азыркы коом турмушунда чет тилинин 

ролу жана макамы туурасында сөз болот. Мындан тышкары биринчи бапта 

мотивация студентти чет тилин өздөштүрүүгө түрткү берген мотивдердин 

жыйындысы катары аныкталып, мотивдердин теориялык жактан негизделген 

классификациясы  берилип, алардын чет тилин окутуу контестинде ролу 

негизделген.  

2. Лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандырууну изилдөө процессинде 

төмөндөгү уюштуруу-педагогикалык шарттар бар экендиги аныкталды: 

-чет тили боюнча  студенттердин мотивациясын стимулдаштырган окуу-

методикалык материалдарды иштеп чыгууга болгон дифференциалдуу өңүт; 

- “окутуучу-студент” өз ара аракеттенүүнү гуманизациялоо; 

-студенттин баа алуусуна эмес, натыйжага жетүүсүнө стимул берүү; 

-практикалык жана багыт берүүчүлүк мүнөздөгү окуу процессин уюштуруу; 

-студенттердин эл аралык долбоорлорго, тренингдерге, семинарларга 

катышуусу.  

 Саналып өткөн уюштуруу-педагогикалык шарттар “лингвистикалык 

эмес адистиктердин студенттеринин чет тилин окуп үйрөнүүгө болгон 

мотивациясын калыптандыруунун структура-функционалдык моделинин” 

өзөгүн түздү десек болот. Ал эми аталган шарттардын практикалык 

реализациясы  калыптандыруучу эксперименттин негизин түзгөндүгүн 

белгилөөгө болот.   

 Чет тилин үйрөнүүгө болгон мотивацияны калыптандыруу 

проблемасына арналган диссертациялык иштер, теориялык жол-жоболор 

“лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун структура-

функционалдык моделинин” иштеп чыгууга жана азыркы окуу жайларынын 

окуу процессине киргизүүгө өбөлгө түздү.  

 Модель белгилүү бир структурага ээ болуп, чет тили  боюнча 

сабактардын багыттуулугун камсыз кылуу менен, ошол тилди өздөштүрүүгө 

мотивацияны күчөтөт. Моделде чет тилин окуп үйрөнүүгө болгон 

мотивациясын калыптандыруунун критерийлери менен деңгээлдери бөлүнүп 

каралган (жогорку, орто, төмөнкү).  

 3. “Лингвистикалык эмес адистиктердин студенттеринин чет тилин 

окуп үйрөнүүгө болгон мотивациясын калыптандыруу  моделинин” 

реализацияланышы, студенттеринин чет тилин окуп үйрөнүүгө болгон 

мотивациясынын негизги компоненттеринин өнүгүүсүнүн анализи аларды 

деңгээлдер боюнча бөлүп кароону шарттады. Жыйынтыктоочу илик 

студенттердин  49%  мотивациянын жогорку деңгээлине жеткендигин 

(эксперименттин башында 27% га салыштырмалуу) көрсөттү. Бул топтогу 

студенттер  “чет тили” дисциплинасына  болгон кызыгуулары аркылуу 

мүнөздөлүп, чет тилин окуп үйрөнүү процессине  оң эмоционалдык 

мамилесин билдирүү менен,   окуу процессинде пайда болгон 

кыйынчылыктарды жеңүүгө жана соңку жыйынтыкка – чет тилин билүүгө 

багыт алышат.  

 Ал эми 31% студенттер чет тилин окуп үйрөнүүгө болгон 

мотивациянын орто деңгээлин көрсөтүштү. Бул   баштапкы позицияга  

салыштырмалуу 15%га жогору дегенди түшүндүрөт. Бул топтогу студенттер 

чет тилин окуп үйрөнүүгө болгон эпизоддук кызыгууну гана көрсөтүшүп,  

чет тилин үйрөнүүгө болгон прагматикалык  талаптарга негизделген кызыгуу 

жогору экендиги аныкталды. Студенттердин 20% чет тилин үйрөнүүгө 

болгон мотивациянын төмөн деңгээлин көрсөтүшкөн. Бул көрсөткүч нөлдүк 

позициядан 36%га төмөн дегенди билдирет.  

 Изилдөө  ишинде жождо чет тилин окуп үйрөнүүгө  болгон 

мотивацияны калыптандыруунун баардык жактары каралбагандыгын да баса 

белгилөөгө болот. Сөз болуп жаткан процессте аудиториядан тышкаркы 

иштердин ролун, ошону менен эле бирге чет тилин окуп үйрөнүүгө  болгон 

мотивацияны калыптандыруу процессинде мектептин жана кошумча билим 

берүү системасынын мүмкүнчүлүктөрүн изилдөө келечектеги изилдөөлөрдүн 

объектиси бойдон калууда.  

 

ПРАКТИКАЛЫК  СУНУШТАР: 

Изилдөөнүн жыйынтыктары боюнча төмөндөгүдөй методикалык 

сунуштардын катарын бөлүп көрсөтүүгө болот:  

1. лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун теориялык негиздерин 

изилдөөдөн алынган натыйжа-тыянактарды жождордун окуу процессине 

киргизүү; 

2. азыркы жождордун лингвистикалык эмес факультеттеринин окуу 

процессинде чет тилин окуп үйрөнүүгө  болгон мотивациянын деңгээлин 

көтөрүү максатында  англис тили боюнча дифференциацияланган 

көнүгүүлөрдүн комплексин  колдонуу; 

3. лингвистикалык эмес адистиктердин студенттерин эл аралык 

долбоорлорго, тренингдерге, семинарларга катышуусун камсыздоо; 

4. диссертациялык изилдөөнүн жыйынтыктары республиканын 

жождордун лингвистикалык эмес факультеттеринин окуу процессинде 

колдонууга сунушталат.  

Такенова Жылдыз Тунгучбаевнанын “Лингвистикалык эмес 

адистиктеги студенттердин чет тилин үйрөнүүгө болгон мотивациясын 

калыптандыруунун педагогикалык шарттары”  деген темада 13.00.01 – 

жалпы педагогика, педагогиканын жана билим берүүнүн тарыхы 

адистиги боюнча педагогика илимдеринин кандидаты окумуштуулук 

даражасын изденип алуу үчүн жазылган диссертациясынын 

 

РЕЗЮМЕСИ 

 

Түйүндүү сөздөр:  мотив, мотивация, окуу мотивациясы, чет тилин 

үйрөнүүгө болгон мотивация, педагогикалык шарттар,  калыптандыруу, 

билим берүү, лингвистикалык эмес адистиктеги студенттер.  

Изилдөөнүн  объектиси: лингвистикалык эмес адистиктеги 

студенттердин чет тилин окуп үйрөнүүгө болгон мотивациясын 

калыптандыруудагы окуу процесси.    

Изилдөөнүн предмети: лингвистикалык эмес адистиктеги 

студенттердин  чет тилин үйрөнүүгө болгон  мотивациясын  

калыптандыруунун педагогикалык шарттары.    

Изилдөөнүн максаты:  

1. лингвистикалык эмес адистиктеги студенттердин чет тилди окуп 

үйрөнүүгө болгон мотивациясын калыптандыруунун негиздерин жана 

классификациясын тактоо;  

2. лингвистикалык эмес адистиктеги студенттердин чет тилди окуп 

үйрөнүүгө болгон мотивациясын натыйжалуу калыптандыруунун  

уюштуруу-педагогикалык шарттарын  аныктоо жана алардын негизинде 

жождордо чет тилине болгон мотивацияны калыптандыруунун 

структуралык-функционалдык  моделин түзүү;  

3. лингвистикалык эмес адистиктеги студенттердин чет тилди окуп 

үйрөнүүгө болгон мотивациясын калыптандыруунун уюштуучулук-

педагогикалык  шарттарын практикалык жактан ишке ашыруу жана 

эксперименталдык текшерүү.  

   Изилдөөнүн методдору: илимий-теориялык усулдарга теориялык 

талдоо жүргүзүү, илимий-теориялык, анын ичинде  эмпирикалык методдор 

(анкеталык сурамжылоо, маектешүү, байкоо жүргүзүү, тажрыйба жүргүзүү, 

диагностикалык методдор, констатациялык, калыптандыруучу, контролдук 

эксперименттер жана статистикалык методдор.  

  Изилдөөнүн илимий жаңылыгы. Изилдөөнүн илимий жаңылыгы 

катары лингвистикалык эмес адистиктердин студенттеринин чет тилин окуп 

үйрөнүүгө болгон мотивациясын калыптандыруунун теориялык жана азыркы 

учурдагы тенденцияларын тактоо, ошону менен эле бирге жогорку окуу 

жайларында лингвистикалык эмес адистиктердин студенттеринин чет тилин 

окуп үйрөнүүгө болгон мотивациясын натыйжалуу калыптандыруунун 

уюштуруу-педагогикалык шарттарын аныктоо,  иштеп чыгуу  жана аларды 

практика жүзүндө реализациялоо жана эксперимент аркылуу текшерүү 

эсептелет.  

 

   Иштин колдонулуу чөйрөсү.  Изилдөө ишинен алынган тыянак-

натыйжаларды, сунуштарды  жождордо чет тилин окутууда студенттердин 

чет тилин окуп үйрөнүүгө болгон мотивациясын күчөтүү аркылуу чет тилин 

окутуунун деңгээлин, ошону менен бирге чет тилинин окутуучуларынын 

квалификациясын жогорулатууга карата пайдаланууга болот. Мындан 

тышкары алынган жыйынтыктар студенттердин чет тилин окуп үйрөнүүгө 

болгон мотивациясын өнүктүрүү максатында окуу процесси менен бирге 

аудиториядан тышкаркы иштерде колдонула тургандыгын кошумчалоого 

болот.  

РЕЗЮМЕ  

 

диссертационного исследования Такеновой Жылдыз Тунгучбаевны на 

тему: “Педагогические условия формирования мотивации к изучению 

иностранного языка у студентов неязыковых специальностей”, 

представленного на соискание ученой степени кандидата наук по 

специальности 13.00.01 – общая педагогика, история педагогики и 

образования 

 

Ключевые слова: мотив, учебная мотивация, мотивация к изучению 

иностранного языка, педагогические условия, студенты, формирование, 

образование, студенты неязыковых специальностей. 

Обьект исследования: учебный процесс формирования мотивации к 

изучению иностранного языка у студентов неязыковых специальностей. 

 Предмет исследования: педагогические условия формирования 

мотивации к изучению иностранного языка у студентов неязыковых 

специальностей.  

Цель исследования: 

1. Уточнить основы и классификацию формирования мотивации к 

изучению иностранного языка у студентов неязыковых специальностей.  

2. Выявить организационно-педагогические условия эффективного 

формирования мотивации к изучению иностранного языка у студентов 

неязыковых специальностей и спроектировать на данной основе структурно-

функциональную модель формирования мотивации к изучению 

иностранного языка в высшей школе.  

3. Практически реализовать и экспериментально проверить 

организационно-педагогические условия формирования мотивации к 

изучению иностранного языка у студентов неязыковых специальностей. 

Методы исследования: теоретический анализ научно-методической 

литературы, научно-теоретические методы исследования  в том числе 

моделирование, эмпирические методы (анкетирование, беседы, наблюдение) 

и др.); констатирующий, формирующий и контрольный эксперименты, 

статистические методы.  

Практическая значимость полученных результатов исследования 

заключается в возможности использования предложенных в диссертации 

выводов и рекомендаций в повышении уровня преподавания иностранного 

языка в вузах с целью усиления мотивированности студентов неязыковых 

специальностей к данному процессу, в повышении квалификации 

преподавателей иностранного языка, в возможности применения потенциала 

учебного процесса и внеаудиторной работы в вузе с целью дальнейшего 

развития мотивации студентов к изучению иностранного языка. 

ABSTRACT  

of Takenova Zhyldyz Tunguchbaevna’s  dissertation research on the theme: 

“Pedagogical conditions  of  building the non-linguistic major students’  

motivation to foreign language learning” to confer the scientific degree 

“candidate of the pedagogical sciences”, field of study: 13.00.01 – General 

pedagogics, history of pedagogics and education  

 

Key words: motive, academic motivation, motivation to learning a foreign 

language, pedagogical conditions, the students, building, formation, education, 

non-linguistic major students. 

The object of the research:  the teaching process in forming non-linguistic 

major students’ motivation to foreign language learning  

The subject of the research: identifying pedagogical conditions in forming 

non-linguistic major students’ motivation to foreign language learning  

The aim of the research  

1. Specify the theoretical fundamentals and criteria for building foreign 

language learning motivation in non-linguistic students.  

2. Identify organizational-pedagogic conditions for building effective 

language learning motivation in non-linguistic students, and based on the findings 

to construct structurally-functional model of effective motivation to language 

learning at higher educational institutions.   

3. Implement practically and verify via experiments pedagogical conditions 

of building non-linguistic students’ motivation to foreign language learning. 

Research methods: theoretical analysis of scientific–methodological 

literature, scientific –theoretical research methods such as modelling, empirical 

methods (questionnaires, interviews, observation, study experience and etc.); 

ascertaining, controlling, statistical methods, and diagnostic methods.   

The scientific novelty of the research lies in the reflection and analysis of 

modern trends for building non-linguistic students’ foreign language learning 

motivation, identification and systematization, based on the study of theoretical 

sources, the theoretical fundamentals of building motivation to learn a foreign 

language; in identifying and developing a complex of pedagogical conditions for 

the effectiveness of this process; in the constructing and developing of a functional 

model for building motivation for learning a foreign language among students of 

non-linguistic major,  and also in implementation and experimental verification of 

pedagogical conditions of forming motivation to foreign language learning.   

The practical significance of the obtained research results lies in the 

possibility of using the conclusions and recommendations proposed in the 

dissertation in improving the level of teaching a foreign language at higher 

educational institutions in order to strengthen students’ motivation to this process, 

in retraining foreign language teachers, in the possibility of using the potential of 

the educational process and extracurricular work at university with the aim of 

further developing the motivation of students to learn a foreign language. 
 


